
A.L. 90 tal-2024

ATT DWAR L-IPPJANAR TAL-IŻVILUPP
(KAP. 552)

Ordni tal-2024 li jemenda l-Ordni dwar in-Notifikazzjoni dwar 
Żvilupp 

BIS-SAĦĦA tas-setgħat mogħtija bl-artikolu 55 tal-Att dwar l-
Ippjanar tal-Iżvilupp, il-Kunsill Eżekuttiv bl-approvazzjoni tal-
Ministru responsabbli għall-Awtorità tal-Ippjanar, għamel dan l-ordni
li ġej:-

Titolu.

L.S. 552.08.

1. It-titolu ta’ dan l-ordni hu l-Ordni tal-2024 li jemenda l-
Ordni dwar in-Notifikazzjoni Dwar Żvilupp u dan l-ordni għandu
jinqara u jinftiehem ħaġa waħda mal-Ordni dwar in-Notifikazzjoni dwar
Żvilupp, hawn aktar ’il quddiem imsejjaħ "l-ordni prinċipali".

Tifsir.2. Kemm-il darba r-rabta tal-kliem ma teħtieġx xort’oħra, il-
kliem u l-espressjonijiet imfissra f’dan l-ordni għandu jkollhom l-istess
tifsira mogħtija lilhom fl-ordni prinċipali.

Jemenda l-
artikolu 2 tal-
ordni prinċipali.

3. L-artikolu 2(1) tal-ordni prinċipali għandu jiġi emendat kif
ġej:

(a) minnufih wara t-tifsira "offroading" għandha tiġi
miżjuda t-tifsira ġdida li ġejja:

(b) it-tifsira "servizzi għall-utilità pubblika" għandha tiġi
emendata kif ġej:

(i) minnufih wara l-kelma "telekomunikazzjoni"
għandhom jiġu miżjuda l-kliem "u kwalunkwe xogħlijiet
oħra għall-provvista u kwalunkwe strutturi relatati mal-
infrastruttura tal-elettriku"; u

(ii) fil-verżjoni bl-Ingliż biss, il-kliem "and
electricity and telecommunications undertakings"
għandhom jiġu sostitwiti bil-kliem ", electricity and
telecommunications undertakings and any other
undertakings and structures related to the electricity
infrastructure".

L.S. 545.34.

" "operatur tas-sistema ta’ distribuzzjoni" għandu
jkollha l-istess tifsira assenjata lilha fir-Regolamenti
dwar l-Elettriku;";

Jemenda l-
artikolu 5 tal-
ordni prinċipali.

4. L-artikolu 5(5)(a) tal-ordni prinċipali għandu jiġi emendat
kif ġej: 

(a) fis-subparagrafu (i) tiegħu, minnufih wara l-kelma
"Klassijiet" għandhom jiġu miżjuda l-kliem "5(ix)(a),";

(b) fis-subparagrafu (ii) tiegħu, minnufih wara l-kelma
"Klassijiet" għandhom jiġu miżjuda l-kliem "5(ix)(a),".

Jemenda l-
Iskeda I li tinsab 
mal-ordni 
prinċipali.

5. L-Iskeda I li tinsab mal-ordni prinċipali għandha tiġi
emendata kif ġej:

(a) il-Werrej għall-Iskeda I tagħha għandu jiġi emendat kif
ġej:

(i) il-kliem "Klassi 5 Żvilupp relatat ma’ servizzi
infrastrutturali pubbliċi" għandu jiġi sostitwit bil-kliem
"Klassi 5 Żvilupp relatat ma’ servizzi għall-utilità
pubblika";

(ii) minnufih wara l-partita (viii) "Stallazzjoni ta’
feeder pillars u service pillars tal-Klassi 5", għandha tiġi
miżjuda l-partita ġdida li ġejja:

"(ix) Żvilupp relatat mas-sistema ta’
distribuzzjoni tal-elettriku";

(b) il-Klassi 5 tagħha għandha tiġi emendata kif ġej: 

(i) il-kliem "KLASSI 5 - Żvilupp li għandu
x’jaqsam ma’ servizzi infrastrutturali pubbliċi" għandhom
jiġu sostitwiti bil-kliem "KLASSI 5 Żvilupp relatat ma’
servizzi għall-utilità pubblika";

(ii) fil-partita (iv) tiegħu, minnufih wara l-kliem
"pubblika" għandhom jiġu miżjuda l-kliem "ta’
distribuzzjoni tal-ilma jew ta’ drenaġġ";

(iii) minnufih wara l-partita (viii) tagħha, għandha
tiġi miżjuda l-partita ġdida li ġejja:

        "(ix) L-iżvilupp meħtieġ mill-operatur tas-
sistema ta’ distribuzzjoni tal-elettriku b’konnessjoni
ma’:

(a) il-kostruzzjoni, it-tibdil, il-
manutenzjoni jew it-tiswija ta’ ċentru tad-
distribuzzjoni tal-enerġija elettrika sakemm il-

bini ma jaqbiżx l-għoli ta’ għaxar (10) metri ’l
fuq mill-ogħla livell tat-triq;

(b) il-kostruzzjoni, it-tibdil, il-
manutenzjoni jew it-tiswija ta’ substations tal-
elettriku sakemm il-bini ma jaqbiżx l-impronta
ta’ ħamsin (50) metru kwadru u ma jaqbiżx l-
għoli ta’ erba’ (4) metri ’l fuq mill-ogħla livell
tat-triq;

(ċ) l-installazzjoni temporanja ta’
kwalunkwe tagħmir u kwalunkwe struttura
assoċjata, meħtieġa għall-ġenerazzjoni ta’
emerġenza ta’ enerġija elettrika li hija installata
bħala anċillari għall-użu eżistenti tal-
infrastruttura sakemm it-tagħmir u l-istruttura
assoċjata jistgħu jinżammu għal perjodu li ma
jaqbiżx il-ħames (5) snin, soġġett għall-
approvazzjoni tal-Awtorità għall-Ambjent u r-
Riżorsi:

Iżda li:

(a) is-sit għandu aċċess adegwat
min-netwerk tat-toroq; 

 (b) l-infrastruttura anċillari li
tinkludi iżda mhux limitata għall-cabling,
pajpijiet u, jew kanali tas-servizzi
għandhom ikunu taħt toroq eżistenti; 

 (ċ) wiring ’il fuq mil-livell tal-art,
arbli, u trinek mhux parti mit-triq
għandhom jiġu evitati; u

(d) id-disinn għandu jkun
kompatibbli mal-ambjent u l-pajsaġġ tal-
madwar.";

(ċ) fl-aħħar paragrafu tagħha, minnufih wara l-kliem "kif
stabbilita fis-subartikolu 5(1) u (3)" għandhom jiġu miżjuda l-
kliem "u żviluppi li jaqgħu taħt din il-klassi li jinsabu f’ODZ jew
f’żoni protetti jew skedati għal raġunijiet ambjentali għandhom
ikunu soġġetti għal approvazzjoni preċedenti mill-Awtorità
għall-Ambjent u r-Riżorsi.".

VERŻJONI ELETTRONIKA




